“O¢zsanoatqurilishbank” ATBda 2026-yilning 9 oyi davomida korrupsiyaviy

xavf-xatarlarni baholash va kamaytirish bo‘yicha amalga oshirilgan ishlar to‘g‘risida
MA’LUMOTNOMA

2026-yilning yanvar—sentabr oylarida bankda korrupsiyaviy xavf-xatarlarni aniglash va
baholash ishlari “Davlat hokimiyati va boshqaruvi organlari, shu jumladan ularning hududiy
bo‘linmalari, davlat unitar korxonalari va muassasalari, davlat ulushi 50 foizdan yuqori
tashkilotlar faoliyatida korrupsiyaviy xavf-xatarlarni aniqlash va baholash Uslubiyoti” (2022-yil
3l-avgustda 3383-son bilan davlat ro‘yxatidan o‘tkazilgan) hamda bank faoliyatida
korrupsiyaviy xavf-xatarlarni aniglash va baholash tartibiga muvofiq amalga oshirildi.

Hisobot davrida bank faoliyatidagi jami 21 ta asosiy funksiya bo‘yicha korrupsiyaviy
xavf-xatarlar baholanib, ularning xavfga moyillik darajasi aniglandi. Baholash natijalariga ko‘ra,
11 ta funksiya maqbul (past), 9 ta funksiya o‘rta va 1 ta funksiya yuqori xavf darajasiga ega
deb belgilandi hamda tegishli tartibda tasdiglandi. Jumladan, kreditlash funksiyasi yuqori
korrupsiyaviy xavf-xatar toifasiga Kiritildi.

Aniglangan xavf-xatarlarni kamaytirish magsadida tashkiliy, nazorat va profilaktik chora-
tadbirlar belgilandi. Ushbu chora-tadbirlar doirasida ichki nazorat mexanizmlari kuchaytirildi,
tegishli tartib-taomillar qayta ko‘rib chiqildi hamda doimiy monitoring yo‘lga qo‘yildi.

Ko‘rilgan choralar natijasida funksiyalarning aksariyati bo‘yicha qoldiq korrupsiyaviy
xavf-xatar past darajaga tushirildi. Kreditlash funksiyasi bo‘yicha qoldiq xavf o‘rta darajada
saglanib qolganligi sababli ushbu yo‘nalishda kuchaytirilgan nazorat va monitoring tadbirlari
davom ettirilmoqda.

2026-yil 1-oktabr holatiga ko‘ra, xodimlar kesimida korrupsiyaviy xavf-xatar darajasi 308
nafar xodim bo‘yicha past, 312 nafar xodim bo‘yicha o‘rta va 336 nafar xodim bo‘yicha
yuqori deb baholandi. Hisobot davrida yugori xavf toifasiga kiritilgan 336 nafar xodimning
barchasi Korrupsiyaga garshi kurashish virtual akademiyasi platformasida maxsus o‘quv
kurslarida o‘qitildi. Bundan tashqari, mazkur platforma orgali Korrupsiyaga qgarshi kurashish
xizmatining 22 nafar xodimi ham maxsus o‘quv kurslarida malakasi oshirildi.

Bank xizmatlarini ko‘rsatishda inson omili ta’sirini kamaytirish va shaffoflikni oshirish
magsadida jismoniy va yuridik shaxslarning pul mablag‘larini mobil ilovalar orqali 0‘tkazish
hamda shaxsni identifikatsiya gilishda “Face-1D” kabi texnologiya va qurilmalardan foydalanish
yo‘lga qo‘yildi. To‘lovlar markazlashtirilgan va avtomatlashtirilgan tizimlar orqgali amalga
oshirilib, ikki bosqgichli tasdiglash mexanizmi joriy etildi.

Mijozlarni tekshirish jarayonlari markazlashtirildi, ularni identifikatsiya gilish ishlari
doimiy ravishda amalga oshirilmogda. Kreditlash faoliyatida kredit qo‘mitalari orqali kollegial
qarorlar gabul qilish amaliyoti yo‘lga qo‘yilgan, anderrayting tizimi takomillashtirilgan hamda
avtomatlashtirilgan skoring va xavf-xatarlarni baholash tizimlari joriy etilgan. Kredit ajratish
jarayonida vazifalar va vakolatlarni ajratish — SoD (Segregation of Duties) tamoyiliga qat’iy
rioya etilmoqda.

2026-yilning 9 oyi davomida amalga oshirilgan mazkur ishlar bank faoliyatida
korrupsiyaviy xavf-xatarlarni kamaytirish, ichki nazoratni kuchaytirish, xodimlarning bilim va
ko‘nikmalarini oshirish hamda xizmat ko‘rsatish jarayonlarida shaffoflikni ta’minlashga
qaratildi.



